
Нэг. Нийтлэг зүйл
Цусны донорын тухай хуулийн төсөлд шалгуур үзүүлэлтийн дагуу дүн шинжилгээ хийн, түүний үр нөлөөг тооцож, хуулийн төслийг боловсронгуй болгоход энэхүү үнэлгээний ажлын зорилго оршино. 
Цусны донорын тухай хуулийн төсөл /Цаашид “Хуулийн төсөл” гэх/-ийн үр нөлөөг үнэлэх ажиллагааг Засгийн газрын 2016 оны 59 дүгээр тогтоолоор баталсан “Хууль тогтоомжийн төслийн үр нөлөөг үнэлэх аргачлал”  /Цаашид “Аргачлал” гэх/ -ын 1-д заасны дагуу:

· Шалгуур үзүүлэлтийг сонгох;
· Хуулийн төслөөс үр нөлөө тооцох хэсгээ тогтоох; 
· Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
· Үр дүнг үнэлэх, зөвлөмж өгөх гэсэн үе шатыг баримтлан гүйцэтгэлээ. 
Хоёр. Хуулийн төслийн үр нөлөөг үнэлэх шалгуур үзүүлэлтийг 
сонгосон байдал, үндэслэл
Тус үнэлгээний ажлыг гүйцэтгэхдээ хуулийн төслийн зорилго, хамрах хүрээ, зохицуулах асуудалтай уялдуулан Аргачлалын 2.9-д заасныг үндэслэн 6 шалгуур үзүүлэлтийг сонголоо. 

1.Зорилгод хүрэх байдал;

2. Практикт хэрэгжих боломж;

3. Хүлээн зөвшөөрөгдсөн байдал;

4. Ойлгомжтой байдал;

5. Зардал;

6. Харилцан уялдаа зэрэг болно. 

Хуулийн төслийн үр нөлөөг үнэлэх шалгуур үзүүлэлтийг сонгосон үндэслэл:

Зорилгод хүрэх байдал:

Хуулийн төсөл нь цусны донорын үйл ажиллагаа, түүнд оролцогчдын нийгмийн харилцааны эрх зүйн зохицуулалтыг боловсронгуй болгож байгаа анхдагч хуулийн төсөл юм. 

Хуулийн төсөл нь “Цус сэлбэлт судлалын үйл ажиллагааг зохицуулах хууль тогтоомж, баримтлах зарчим, түүнд тавих төрийн хяналт, цус сэлбэлт судлалын харилцаанд хамаарах этгээд, түүний удирдлагын тогтолцоо, зохион байгуулалт, хэрэгжүүлэх байгууллагын эрх зүйн үндэс, санхүүжилт, эрх, үүрэг, цусны донор, сэлбүүлэгч, тэдэнд тавигдах шаардлага, эрх үүрэг, эрүүл мэндийн үзлэгт хамрагдах, цус, түүний бүрэлдэхүүн хэсгээ үнэ төлбөргүй өгөх, түүнийг шинжлэх, боловсруулах, хадгалах, тээвэрлэх, өвчтөнд сэлбэхтэй холбоотой харилцаа, цус, цусан бүтээгдэхүүний чанар, аюулгүй байдлыг хангах үйл ажиллагаа болон уг үйл ажиллагаатай холбоотой үүсэх төрийн болон төрийн бус байгууллага, аж ахуйн нэгж, албан тушаалтан, иргэний эрх, үүргийг тодорхойлохтой холбогдон үүсэх харилцааг зохицуулах” зорилгодоо хүрсэн эсэхийг хянан үзнэ. 

Практикт хэрэгжих боломж:

Хуулийн төсөлд тусгагдсан асуудлууд болох 1/цусны донорын харилцааг бодлогын хэмжээнд зохицуулах, хянах тогтолцоо, 2/цусны донорын үйл ажиллагааны санхүүжилтийн тогтолцоо, 3/цусны донор, сэлбүүлэгч, эмнэлгийн мэргэжилтний эрх, үүрэгтэй холбоотой тогтолцоо, 4/донороос цус, түүний бүрэлдэхүүн хэсэг цуглуулах, шинжлэх, боловсруулах, хадгалах, тээвэрлэх, сэлбэх, устгах тогтолцоо, 5/цусны донорын эгнээг өргөжүүлэх тогтолцоо, 6/гамшиг, нийгмийн эрүүл мэндийн онцгой байдлын үе дэх цусны донорын үйл ажиллагааны тогтолцоо, 6/цусны донорын мэдээллийн сангийн тогтолцоог бий болгох, сайжруулах боломж, бололцоо байгаа эсэхийг нягтлана. 
Хүлээн зөвшөөрөгдсөн байдал:
Цус сэлбэлт судлалын үндэсний төвийн болон орон нутаг дахь Цусны салбар төвийн ажилтнуудаас авсан судалгаагаар Цус сэлбэлт судлалын үндэсний төв тусгай мэргэжлийн төвийн хувьд улсын төсвөөс санхүүжиж байхад Цусны салбар төвүүд орон нутгийн нэгдсэн эмнэлэгт харьяалагдаж Эмнэлгийн тусламж үйлчилгээний тухай хуулийн дагуу эрүүл мэндийн даатгалын сангаас санхүүжих болсноор Цусны салбар төвийн эмнэлгийн мэргэжилтнүүдэд орон тоо, цалин, хөлстэй холбоотой хүндрэл үүсэх, хүний нөөцийн тогтвортой байдал алдагдах, зарим Цусны салбар төвийн өрөө, тасалгааг өөр зорилгоор ашиглахаар шилжүүлсэн байгаа нь зөвхөн цус сэлбэлт судлалын салбарт ч биш эрүүл мэндийн тусламж үйлчилгээнд сөрөг нөлөө үзүүлэх хүчин зүйл болж болзошгүй байгаа юм.  Иймээс цус сэлбэлт судлалын салбарт ажилладаг эрүүл мэндийн ажилтнуудыг урамшуулах, тогтвор суурьшилтай ажиллах нөхцлийг бүрдүүлэх, тэдний нийгмийн асуудлыг дэмжих асуудал тулгамдаж байна.
Цусны доноруудаас авсан судалгаагаар цусны байнгын донорт дэмжлэг үзүүлэх, тэдний эрүүл мэнд, нийгмийн хамгаалал, халамжийн асуудлыг сайжруулах, цус өгсөн донорыг илчлэг нөхөх хүнсний бүтээгдэхүүнээр үйлчлэх, хүн амын дунд ялангуяа оюутан, сурагчдад цусны донорын нийгмийн ач холбогдлыг таниулсан сургалт, сурталчилгааг нэмэгдүүлэх, цусны донорын үйл ажиллагааг дэмжин хамтран ажилласан төрийн болон төрийн бус байгууллага, аж ахуйн нэгж, иргэдийг урамшуулах, цусны донорын үйл ажиллагааг дэмжин зарцуулсан зардлыг нь татвараас чөлөөлөх зэрэг цусны нөөц хангамжийг сайжруулахад чиглэсэн үйл ажиллагааг дэмжсэн эрх зүйн орчин бий болгох, үндэсний аюулгүй байдалтай холбоотой онцлог салбарын хувьд төрөөс цус, цусан бүтээгдэхүүний нөөц, хангамжийн талаар онцгойлон анхаарах шаардлагатай байгаа нь харагдаж байна.

Ойлгомжтой байдал:
Хуулийн төсөл нь түүнийг хэрэглэх, хэрэгжүүлэх этгээдүүдийн хувьд ойлгомжтой, логик дараалалтай томьёологдёон эсэхийг шалгах үүднээс хамаарах этгээдүүдээс санал авах, хуулийн төсөл нь Хууль тогтоомжийн тухай хууль, Хууль, тогтоомжийг боловсруулах аргачлалд заасан шаардлагыг хангасан эсэхийг хянах байдлаар үнэлгээг хийхээр сонголоо. 

Зардал:
Хуулийн төслөөр хэрэгуүүлэгч этгээдэд төсвийн ачаалал үүсэх эсэх, хуулийг хэрэгжүүлэхтэй холбоотой зардал гарах эсэхийг тооцон судлах байдлаар сонгов.

Харилцан уялдаа:

Хуулийн төслийн эх бичвэр нь хүчин төгөлдөр үйлчилж байгаа бусад хууль тогтоомж болон төсөлд тусгагдсан зохицуулалт нь өөр хоорондоо зөрчилгүй байх, хуулиар үүрэг хүлээсэн субьектуудын чиг үүрэг давхардал, зөрчилдөөнгүй бичигдсэн.

Хуулийн төслийг бүхэлд нь Монгол Улсын Үндсэн хууль, Засгийн газрын тухай хууль, Төрийн албаны тухай хууль, Эрүүл мэндийн тухай хууль, Засгийн газрын тусгай сангийн тухай хууль зэрэг холбогдох бусад хуульд нийцсэн эсэхийг аргачлалд заасан асуултад хариулах байдлаар үнэлгээг хийхээр тооцов.  
Гурав.Хуулийн төслөөс үр нөлөөг үнэлэх хэсгийг тогтоосон байдал

Энэ хэсэгт хуулийн төслөөс үр нөлөөг үнэлэх хэсгээ тогтоож, сонгосон шалгуур үзүүлэлтийн хүрээнд холбогдох зүйл, заалтыг сонгоно. Сонгохдоо хууль зүйн шууд үр дагавар үүсэж буй хууль зүйн ач холбогдол бүхий заалтыг сонгоно. Түүнчлэн төсөл батлагдсанаар тодорхой этгээдэд шинээр үүрэг хүлээлгэсэн эсэх, шинээр нэгж, байгууллага бий болгох шаардлагатай эсэх зэргийг харгалзан үр нөлөөг тооцох хэсгээ сонгосон. 

Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг дараах байдлаар тогтоолоо:

Хүснэгт-1

	Д/д
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Хуулийн төслийн холбогдох зохицуулалт
	Хуулийн төслийн үзэл баримтлалд дэвшүүлсэн зорилтыг хангах эсэхэд дүн шинжилгээ хийх.

	2
	Практикт хэрэглэх боломж
	Хуулийн төслийн холбогдох зохицуулалт
	Цусны донорын харилцааг зохицуулж ирсэн зохицуулалт, сайн туршлага, нэгдсэн тогтолцоонд шилжих асуудлыг хуульчлах боломж, давуу, сул тал, цусны донорын харилцааг зохицуулах нэгдсэн тогтолцоо, цусны донор, сэлбүүлэгч, эмнэлгийн мэргэжилтний эрх, үүрэг, цусны донорын сургалт, сурталчилгаа, элсүүлэлт, алдаршуулалт, урамшуулал, нийгмийн халамж, дэмжлэг, эмнэлгийн мэргэжилтний цалин, хөлсийг нэмэгдүүлж, нийгмийн баталгааг хангах зэрэг чиглэлээр судалж, цус сэлбэлт судлалын асуудал хариуцсан тусгай мэргэжлийн төвийн статистик мэдээ, цус, цусан бүтээгдэхүүний үнэ батлагдсантай холбоотой төсвийн орлого, зарлагын байдал, хуулийн төсөлд ирүүлсэн саналуудад дүн шинжилгээ хийх.

	3
	Ойлгомжтой байдал
	Хуулийн төслийн зохицуулалтыг бүхэлд нь хамруулах
	Хууль тогтоомжийн тухай хуулийн 23, 28, 29, 30 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах.

	4
	Хүлээн зөвшөөрөгдөх байдал
	Хуулийн төслийн зохицуулалтыг бүхэлд нь хамруулах
	Хуулийн төслийг хүлээн зөвшөөрөх байдлыг судалгаа хийж, цусны донор, эмнэлгийн мэргэжилтнүүд болон бусад харилцаанд оролцогчид хүлээн зөвшөөрөх эсэхийг шалгах.

	5
	Зардал
	Хуулийн төслийн холбогдох зохицуулалт
	Хууль тогтоомжийн тухай хуулийн 18 дугаар зүйлийн 18.1-д заасан болон Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалын дагуу зардлын тооцоо хийж, улсын төсөвг аж ахуйн нэгжид санхүүгийн дарамт учруулах эсэхийг шалгах.

	6
	Харилцан уялдаа
	Хуулийн төслийн зохицуулалтыг бүхэлд нь хамруулах
	Хууль тогтоомжийн тухай хуулийн 29 дүгээр зүйлийн 29.1.1, 29.15, 29.17, 29.1.10-т болон Хууль тогтоомжийн төсөл боловсруулах аргачлалын 4.10-т заасан шаардлага, шалгуурыг хангасан эсэхийг шалгах.


3.1.Зорилгод хүрэх байдал шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал
Хуулийн төслийн зорилго нь “Цус сэлбэлт судлалын үйл ажиллагааг зохицуулах хууль тогтоомж, баримтлах зарчим, түүнд тавих төрийн хяналт, цус сэлбэлт судлалын харилцаанд хамаарах этгээд, түүний удирдлагын тогтолцоо, зохион байгуулалт, хэрэгжүүлэх байгууллагын эрх зүйн үндэс, санхүүжилт, эрх, үүрэг, цусны донор, сэлбүүлэгч, тэдэнд тавигдах шаардлага, эрх үүрэг, эрүүл мэндийн үзлэгт хамрагдах, цус, түүний бүрэлдэхүүн хэсгээ үнэ төлбөргүй өгөх, түүнийг шинжлэх, боловсруулах, хадгалах, тээвэрлэх, өвчтөнд сэлбэхтэй холбоотой харилцаа, цус, цусан бүтээгдэхүүний чанар, аюулгүй байдлыг хангах үйл ажиллагаа болон уг үйл ажиллагаатай холбоотой үүсэх төрийн болон төрийн бус байгууллага, аж ахуйн нэгж, албан тушаалтан, иргэний эрх, үүргийг тодорхойлохтой холбогдон үүсэх харилцааг зохицуулахад оршино.” гэж заасан.

Энэ зорилгын хүрээнд хуулийн зорилтыг “Цусны донорын үйл ажиллагаатай холбоотой төрийн бодлого, зохицуулалт, баримтлах зарчим, түүнийг хэрэгжүүлэх байгууллагын эрх зүйн үндэс, санхүүжилтийн тогтолцоо, төрийн болон төрийн бус байгууллага, аж ахуйн нэгж, албан тушаалтан, иргэний эрх, үүрэг, цус сэлбэлт судлалын албанд ажиллагсадын цалин, хөлс, нийгмийн баталгаатай холбогдсон харилцааг зохицуулах.” гэж тодорхойлсноор зорилгод хүрэхтэй холбоотой хуулиар зайлшгүй зохицуулах шаардлагатай асуудлыг тусгасан. 
Цус, цусан бүтээгдэхүүний аюулгүй байдал, нөөц хангамжийн тогтвортой байдлыг хангах, цусны донорын үйл ажиллагааг удирдан зохицуулахтай холбоотой төрийн зохицуулалт, харилцаанд оролцогч байгууллагуудын эрх зүйн байдлыг хуулийн төслийн Хоёрдугаар бүлгийн 5, 6, 7, 8, 9, 10, 11, 12, 13, 14, 15 дугаар зүйлд, цусны донор, сэлбүүлэгч, эрүүл мэндийн ажилтанд тавигдах шаардлага, эрх үүргийг хуулийн төслийн Гуравдугаар бүлгийн 16, 17, 18, 19, 20, 21 дүгээр зүйлд, цусны донорын эгнээг өргөжүүлэхтэй холбоотой үйл ажиллагаа, цусны донорыг алдаршуулах, урамшуулах, тэдэнд үзүүлэх нийгмийн халамж, дэмжлэгийг хуулийн төслийн Дөрөвдүгээр бүлгийн 22, 23, 24 дүгээр зүйлд, цус цуглуулах, цус, цусан бүтээгдэхүүн үйлдвэрлэх, шинжлэх, хадгалах, тээвэрлэх, сэлбэхтэй холбоотой харилцааг  хуулийн төслийн Тавдугаар бүлгийн 25, 26, 27 дугаар зүйлд, гамшиг, нийгмийн эрүүл мэндийн онцгой байдлын үе дэх цусны донорын үйл ажиллагааг хуулийн төслийн Зургаадугаар бүлгийн 28 дугаар зүйлд, цусны донорын мэдээллийн сантай холбоотой харилцааг хуулийн төслийн Долоодугаар бүлгийн 29, 30 дугаар зүйлд, хариуцлагын асуудлыг Наймдугаар бүлгийн 31, 32, 33 дугаар зүйлд тус тус тодорхойлсноор зорилгод хүрэхэд шаардлагатай арга хэмжээг иж бүрэн авч үзсэн байна гэж үзэж байна. 
	Зорилгод хүрэх байдал
	Сонгосон зүйл, заалт

	Монгол Улсын “Донорын тухай” хууль анх 2000 онд батлагдаж, 2012, 2015, 2021 онд тус тус нэмэлт, өөрчлөлт орж, 2018 онд шинэчлэн найруулсан. Тус хуулиар бусдын эрүүл мэндийг сайжруулах, амь насыг аврахын тулд хүмүүнлэг сэтгэлээр сайн дураараа цус, эд, эрхтнээ үнэ төлбөргүй өгөх, амьд болон амьгүй донорын эд, эрхтэнг шилжүүлэн суулгах эмчилгээний зорилгоор хэрэглэхээр авах, шинжлэх, боловсруулах, хадгалах, тээвэрлэх, донорын үйлсийг сурталчлах, түүнд иргэдийг татан оролцуулахтай холбогдсон харилцааг зохицуулж байна. 

Дэлхийн Эрүүл Мэндийн Байгууллагын  (ДЭМБ) “Цусны аюулгүй байдлын Санамж бичиг – 8 (2002-2018), Дэлхийн эрүүл мэндийн ассамблейн чуулганы WHA 28.72 (1975), 58.13 (2005), 63.12 (2010) тогтоолыг тус тус баталсан. ДЭМБ-ын Улс үндэстнүүдийн эрүүл мэндийн асуудал эрхэлсэн төрийн захиргааны байгууллагад зориулсан Санамж бичиг, Үндэсний хэмжээний эрүүл мэндийн бодлого боловсруулагчдад зориулсан Санамж бичиг, Цусны талаарх үндэсний хөтөлбөрийг боловсруулахад анхаарах Санамж бичигт Үндэсний хэмжээний зохицуулгатай, сайтар зохион байгуулагдсан, бүх шатанд үр дүнтэй ажилладаг цусны албыг байгуулах, цус, цусан бүтээгдэхүүний хүрэлцээ, хангамж, аюулгүй байдлыг үнэлэх, цусны албыг хөгжүүлэх зэрэг бодлогын чанартай шийдвэр гаргах үүрэг бүхий үндэсний удирдах байгууллагыг байгуулах, сайн дурын авлагагүй доноруудаас цус цуглуулж байх, цусыг эмчилгээнд зохистой хэрэглэхийг зөвлөмж болгосон.

 ““Алсын хараа 2050 Монгол улсын урт хугацааны хөгжлийн бодлогын хүрээнд 2021-2030 онд хэрэгжүүлэх үйл ажиллагаа”-ны 2.2.10-д “Нийгмийн эрүүл мэндийн ноцтой байдал, гамшиг, онцгой байдлын үеийн эрүүл мэндийн байгууллагын нөөцийн бэлэн байдал, хариу арга хэмжээ авах чадавхыг бэхжүүлнэ.”, 2.2.11-т “Эрүүл мэндийн тусламж, үйлчилгээг хүн амын нягтрал, газар зүйн байршил, хүн ам зүйн бүтэц, өвчлөл, шилжилт хөдөлгөөн, хүн амын эрүүл мэндийн тусламж, үйлчилгээний эрэлт хэрэгцээтэй уялдуулан зохион байгуулна.”, 2.2.15-д “Хүн амын дунд зонхилон тохиолдож байгаа халдварт бус өвчний үеийн тусламж, үйлчилгээг сайжруулах зорилгоор олон улсын жишигт нийцсэн төвийг төрөлжүүлэн байгуулна” (Зүрх судасны төв, Эрхтэн шилжүүлэн суулгах төв, Яаралтай тусламжийн үндэсний төв гэх мэт) гэж тус тус заасантай уялдуулан Цус сэлбэлт судлалын салбарын зохион байгуулалт, бүтцийг боловсронгуй болгох, цус, цусан бүтээгдэхүүний аюулгүй байдлыг онцгой анхаарч, нөөц, хангамжийн тасралтгүй байдлыг хангах шаардлага тулгарч байна.   

Хуулийн зорилго: Цус сэлбэлт судлалын үйл ажиллагааг зохицуулах хууль тогтоомж, баримтлах зарчим, түүнд тавих төрийн хяналт, цус сэлбэлт судлалын харилцаанд хамаарах этгээд, түүний удирдлагын тогтолцоо, зохион байгуулалт, хэрэгжүүлэх байгууллагын эрх зүйн үндэс, санхүүжилт, эрх, үүрэг, цусны донор, сэлбүүлэгч, тэдэнд тавигдах шаардлага, эрх үүрэг, эрүүл мэндийн үзлэгт хамрагдах, цус, түүний бүрэлдэхүүн хэсгээ үнэ төлбөргүй өгөх, түүнийг шинжлэх, боловсруулах, хадгалах, тээвэрлэх, өвчтөнд сэлбэхтэй холбоотой харилцаа, цус, цусан бүтээгдэхүүний чанар, аюулгүй байдлыг хангах үйл ажиллагаа болон уг үйл ажиллагаатай холбоотой үүсэх төрийн болон төрийн бус байгууллага, аж ахуйн нэгж, албан тушаалтан, иргэний эрх, үүргийг тодорхойлохтой холбогдон үүсэх харилцааг зохицуулахад оршино.

Хуулийн зорилт: Цусны донорын үйл ажиллагаатай холбоотой төрийн бодлого, зохицуулалт, баримтлах зарчим, түүнийг хэрэгжүүлэх байгууллагын эрх зүйн үндэс, санхүүжилтийн тогтолцоо, төрийн болон төрийн бус байгууллага, аж ахуйн нэгж, албан тушаалтан, иргэний эрх, үүрэг, цус сэлбэлт судлалын албанд ажиллагсадын цалин, хөлс, нийгмийн баталгаатай холбогдсон харилцааг зохицуулах.
	


3.2.Практикт хэрэглэх боломж шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал
	Практикт хэрэглэх боломж
	Сонгосон зүйл, заалт

	“Донорын тухай” хууль анх 2000 онд батлагдаж, 2012, 2015, 2018, 2021 онд тус тус нэмэлт, өөрчлөлт орсон. Тус хуулиар бусдын эрүүл мэндийг сайжруулах, амь насыг аврахын тулд хүмүүнлэг сэтгэлээр сайн дураараа цус, эд, эрхтэнээ үнэ төлбөргүй өгөх, амьд болон амьгүй донорын эд, эрхтэнг шилжүүлэн суулгах эмчилгээний зорилгоор хэрэглэхээр авах, шинжлэх, боловсруулах, хадгалах, тээвэрлэх, шилжүүлэн суулгах, донорын үйлсийг сурталчлах, түүнд иргэдийг татан оролцуулахтай холбогдсон харилцааг зохицуулж байна. 

Цусны донорын тухай анхдагч хуулийн төслийг  боловсруулах болсон шалтгаан нь сүүлийн жилүүдэд хүн ам өсөн нэмэгдэх, анагаах ухааны салбарт эрхтэн шилжүүлэн суулгах зэрэг эмчилгээ, үйлчилгээ Монгол Улсад шинээр нэвтрэхийн хэрээр иргэдийн дунд цус, цусан бүтээгдэхүүн сэлбэх хэрэгцээ жил бүр өсөн нэмэгдэж байна. Сүүлийн 10 жилийн хугацаанд өвчлөл болон нас  баралтын тэргүүлэх шалтгаанд зүрх судасны өвчлөл, элэг, бөөрний эмгэг, хорт хавдар, осол гэмтэл орж байна. 

Хуулийн төсөлд цусны донорын үйл ажиллагаан дахь төрийн хяналт, Засгийн газрын бүрэн эрх, цус сэлбэлт судлалын харилцаанд оролцох байгууллага, түүний удирдлагын болон санхүүжилтийн тогтолцоог тодорхойлох, цусны донор, сэлбүүлэгч, цус сэлбэлт судлалын үйл ажиллагаанд оролцогч эмнэлгийн мэргэжилтэнд тавих шаардлага, тэдний эрх үүргийг тодорхойлох, донороос цус, түүний бүрэлдэхүүн хэсэг авах, шинжлэх, боловсруулах, хадгалах, тээвэрлэх, сэлбэх, устгах үйл ажиллагааг нарийвчлан зохицуулах, гамшиг, нийгмийн эрүүл мэндийн онцгой байдлын үеийн болон цусны донорын мэдээллийн сангийн харилцааг шинээр бий болгох, цусны донорын эгнээг өргөжүүлэх үйл ажиллагаанд зарим нэмэлт, өөрчлөлт оруулах, цусны донорын үйлсийг сурталчлах, элсүүлэхэд санхүү, эд материалын дэмжлэг үзүүлсэн аж ахуйн нэгж байгууллагад зарцуулсан хөрөнгийн хэмжээгээр аж ахуйн нэгжийн орлогын албан татвараас чөлөөлөх дэмжлэг үзүүлэх замаар сургалт, сурталчилгаа, элсүүлэлтийг шинэ түвшинд гаргах, цус сэлбэлт судлалын салбарт ажиллаж байгаа эрүүл мэндийн ажилтнуудын цалин, хөлс, нийгмийн асуудлыг шийдвэрлэнэ. 

Эдгээр өөрчлөлтүүдийг хуульчлан үйл ажиллагаанд хэрэгжүүлж чадсанаар цус, цусан бүтээгдэхүүний аюулгүй байдал, нөөц хангамжийн тасралтгүй байдал дээшилж олон хүний амь нас эрүүл мэндийг аврах боломж нэмэгдэн, улсын төсөвт ирэх ачаалал буурна. Мөн эх орондоо биобэлдмэл үйлдвэрлэх төрийн бодлого, шийдвэрийг бодитойгоор хэрэгжих нөхцөл бүрдэнэ. 
Цусны донорын тухай хуулийн төслийн саналыг ЭМЯ-ны хэмжээнд энэ чиглэлийн үйл ажиллагаа эрхэлдэг эмч, мэргэжилтэн, эрдэмтэн багш, профессоруудаас бүрдсэн томоохон ажлын хэсэг байгуулагдан 3 дэд хэсэгт орж чиглэл тус бүрээр хуулийн төслийг боловсруулан ажилласан болно. 
	


Цусны донорын үйл ажиллагааны тогтолцоо нь төрийн зохицуулалт, хяналт, Монгол Улсын Засгийн газар, харилцаанд оролцогч бусад байгууллагаас, удирдлагын тогтолцоо нь эрүүл мэндийн асуудал эрхэлсэн төрийн захиргааны төв байгууллага, цус сэлбэлт судлалын асуудал хариуцсан эрүүл мэндийн байгууллага, цусны төв, бусад эрүүл мэндийн байгууллага, нутгийн өөрөө удирдах байгууллага, Засаг дарга, бусад байгууллагаас тогтохоор заасан. 

Цус, цусан бүтээгдэхүүний аюулгүй байдал, нөөц, хангамжийн тогтвортой байдлыг хангахад төрийн зохицуулалт, хяналт чухал үүрэгтэй бол цусны донорын үйл ажиллагааг хэрэгжүүлэхэд хуулийн төсөлд заасан субьектуудын оролцоо зайлшгүй байх ёстой байдаг. Түүнчлэн цусны донорын үйл ажиллагаан дахь санхүүжилтийн тогтолцоог оновчтой болгох замаар цусны донорын сургалт, сурталчилгааг хэрэгжүүлэх, тэднийг алдаршуулах, урамшуулах, нийгмийн халамж, дэмжлэг үзүүлэх, цус сэлбэлт судлалын салбарт ажиллагсдыг мэргэшүүлэх, тогтвор суурьшилтай ажиллах нөхцөлийг бүрдүүлэх нь тулгамдсан асуудлын нэг болсон тул төрийн зохицуулалт, хяналт, Монгол Улсын Засгийн газрын болон бусад байгууллагын эрх хэмжээ, санхүүжилтийн тогтолцоог тусгасан байна. 

3.3.Ойлгомжтой байдал шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал
Энэ шалгуур үзүүлэлтийн хүрээнд Цусны донорын тухай хуулийн төсөл боловсруулалтын хувьд Хууль тогтоомжийн тухай хуулийн 26, 28, 29, 30 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянах байдлаар үнэлгээг гүйцэтгэлээ. Мөн хуулийн төсөлд холбогдох эмнэлгийн мэргэжилтэн, цусны донорууд, байгууллагуудаас ойлгломжтой болгох чиглэлээр ирүүлсэн санал байгаа эсэхийг нягтлан, дүн шинжилгээ хийсэн болно.

Хуулийн төсөлд сонирхогч талуудаас санал авах ажлыг зохион байгуулж, ирүүлсэн саналыг судлан үзэхэд цусны донорын эрх, нийгмийн халамж, дэмжлэг, тэдэнд өгөх илчлэг нөхөх хүнсний бүтээгдэхүүнийг сайжруулах, санхжүүжилтийн тогтолцоог сайжруулах замаар цус сэлбэлт судлалын салбарын ажиллагсадын цалин, хангамж, нийгмийн асуудлыг дээшлүүлэх, нэгдмэл тогтолцоонд шилжих замаар цусны аюулгүй байдлыг сайжруулах асуудал голчлон ирж байлаа. 

 Хуулийн төсөл 8 бүлэг, 33 зүйлтэй бөгөөд хуулийн бүлэг, зүйл, хэсэг, заалтын хоорондын уялдаа хангагдсан, ойлгомжтой байна.
3.4. Хүлээн зөвшөөрөгдөх байдал шалгуур үзүүлэлтийн хүрээнд хуулийн төслөөс үр нөлөөг тооцох хэсгээ тогтоосон байдал
Тус шалгуурын хүрээнд хуулийн төслийн зохицуулалтуудыг харилцаанд оролцогч субьектууд хэрхэн хүлээн зөвшөөрөх, цусны донор, сэлбүүлэгч, эмнэлгийн мэргэжилтний эрх, хууль ёсны ашиг сонирхол хангагдсан эсэх, шинээр бий болгосон үүрэг хэрэгжих боломжтой эсэхийг хянан үзнэ. 

“Донорын тухай хууль” 2018 онд шинэчлэн батлагдаж түүнийг хэрэгжүүлэх, дагаж мөрдөх журмуудын хэрэгжилтийг хангах явцад гарч байсан санал, дүгнэлт, бодит амьдрал, үйл ажиллагааны явцад тохиолдсон асуудал, хүндрэлтэй байдлуудыг шийдэх талаар хуулийн төсөлд шинээр боловсруулан мэргэжилтнүүдийн санаа оноо, бодол оюун ухааныг тусгасан. Донорын тухай хууль маань тухайн үеийн хэрэгцээ шаардлагыг зохицуулж байсан боловч цагийн аясаар Цусны донорын тухай бие даасан хууль байх хэрэгтэй болсон нь амьдрал практик үйл ажиллагааны явц харуулж байна.  Иймд энэхүү хуулийн төсөл нь мэргэжлийн зүгээс хүлээн зөвшөөрөгдсөн, практик үйл ажиллагаанд илүү нийцсэн баримт бичиг болно.

Хуулийн төсөлд  цус сэлбэлт судлалын тогтолцоо, түүнд тавих төрийн хяналт, цусны донорын үйл ажиллагаанд оролцогч байгууллагуудын эрх, хэмжээг тодорхойлж, цусны донор, сэлбүүлэгч, цус сэлбэлт судлалын салбарын эмнэлгийн мэргэжилтний эрх, үүрэг, цус сэлбэлт судлалын асуудал эрхэлсэн тусгай мэргэжлийн төв, цусны төв түүний санхүүжилт, бусад байгууллагатай харилцах уялдааг тодорхойлох, гамшиг, нийгмийн эрүүл мэндийн онцгой байдлын үед цусны донорын үйл ажиллагааг хэрэгжүүлэх, цусны донорын сургалт, сурталчилгаа, алдаршуулалт, урамшуулал, тэдэнд үзүүлэх нийгмийн халамж, дэмжлэг, цус сэлбэлт судлалын салбарт ажиллагчдын цалин, нийгмийн баталгааг сайжруулах, шинээр бүрдүүлэх, цусны донорын үйл ажиллагааг дэмжигч аж ахуйн нэгж, байгууллагад үзүүлэх хөнгөлөлтөөр дамжуулан харилцаанд оролцогчдын эрх, ашиг сонирхолыг хамгаалахад чиглэсэн зохицуулалт болжээ.
3.5.Зардал шалгуур үзүүлэлтийн хүрээнд хийсэн үнэлгээ
Хуулийн төслийг хэрэгжүүлэхтэй холбоотой шинэ орон тоо, зардал гарахгүй бөгөөд орон нутгийн эмнэлэгт харьяалагдаж байгаа Цусны төвийг нэгдсэн зохион байгуулалтад шат дараалан шилжүүлэхтэй холбоотойгоор орон тоо, тоног төхөөрөмж, байр ашиглалтын болон цусаар дамжих халдвар илрүүлэх шинжилгээний зарим зардал шилжинэ. Мөн цус, салбэлт судлалын асуудал хариуцсан эрүүл мэндийн байгууллагын өөрийн орлогоор эргэлтийн сан бүрдүүлж, шинээр бий болон цусны албаны нэмэгдэл цалин, нийгмийн асуудлыг шийдвэрлэх, улсын төсөвт хангалттай тусгагддаггүй бусад зардлыг санхүүжүүлэх замаар цус сэлбэлт судлалын чиглэлээр эрдэм шинжилгээ, судалгааны ажлыг өргөжүүлэх, эмнэлгийн мэргэжилтнүүдийг чадавхижуулах, цусны донор өгөх илчлэг нөхөх хүнсний бүтээгдэхүүний нэр төрөл, чанарыг сайжруулах, цусны донорын сургалт, сурталчилгаа, алдаршуулалт, урамшууллыг шинэ шатанд гаргахаар зохицуулсан бөгөөд улсын төсөвт нэмэлт дарамт үүсгэхгүй.
Аж ахуйн нэгж байгууллагуудаас цусны донорын үйл ажиллагаанд зарцуулах зардлыг аж ахуйн нэгжийн орлогын албан татвараас чөлөөлснөөр цусны донорт хандах хандлага сайжрах, тэднийг алдаршуулах, урамшуулахад ихээхэн дэмжлэг болох бөгөөд зардлын үнэлгээгээр улсын болон орон нутгийн төсөвт дутагдал үүсгэхгүй. 

3.6. Харилцан уялдаа шалгуур үзүүлэлтийн хүрээнд хийсэн үнэлгээ

Энэ шалгуур үзүүлэлтийн хүрээнд Хууль тогтоомжийн тухай хууль, Хууль тогтоомжийн төсөл боловсруулах аргачлалд тусгасан хуулийн төслийн үр нөлөөг үнэлэх стандарт асуултуудад хариулах замаар уялдаа холбоог шалгахын тулд хуулийн төслийг бүхэлд нь авч үзлээ.
Хууль тогтоомжийн тухай хуулийн 29 дүгээр зүйлийн 29.1.1, 29.1.5, 29.1.7, 29.1.10-т болон Аргачлалын 4.10-т заасан шаардлага, шалгуурын дагуу үнэллээ:

Хууль тогтоомжийн тухай хуулийн 29 дүгээр зүйлд заасан шаардлагыг хангасан эсэх:

	Д/д
	Шалгах асуулт
	Шаардлагыг хангасан эсэх

	1
	29.1.1. Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх
	Үндсэн хуульд заасан зарчмыг хангахад чиглэсэн бөгөөд ямар нэгэн байдлаар зөрчилдөөгүй байна.

	2
	29.1.5. зүйл, хэсэг, заалт нь хоорондоо зөрчилгүй байх
	Төслийн зүйл, хэсэг, заалт хоорондоо зарчмын томоохон зөрчил байхгүй байна. Харин зарим нэг тодруулах, уялдааг хангах, сайжруулах шаардлагатай асуудлыг үнэлгээний Зөвлөмж хэсэгт тусгасан болно.

	3
	29.1.7. бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэг болон хэвлэн нийтэлсэн албан ёсны эх сурвалжийг бүрэн гүйцэд заасан байх
	Энэхүү хуулийн төсөлд зүйл, заалт хооронд эшлэл хэрэглэсэн байна. Иймд хуулийн төслийн зохицуулалтын өөрчлөлт, засварыг харгалзан, эшлэлийг нягтлах нь зүйтэй байна.  

	4
	29.1.10. шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх
	Тус хуулийн төслийг дагаж нэмэлт, өөрчлөлт оруулах ... хуулийн төсөл, ... УИХ-ын тогтоолын төсөл 1, Засгийн газрын тогтоолын төсөл 2-ыг тус тус боловсруулсан байна.


Хууль тогтоомжийн төслийн үр нөлөөг үнэлэх аргачлалын 4.10-т заасан уялдаа холбоог шалгах хэрэгсэлд дурдагдсан шалгуурыг хангах эсэх:

	Д/д
	Асуулт
	Хариулт
	Дүн шинжилгээ

	1
	Хуулийн төслийн зохицуулалт тухайн хуулийн зорилттой нийцэж байгаа эсэх
	Тийм
	Хуулийн төслийн зохицуулалт нь үзэл баримтлалд тусгагдсан зорилтыг бүрэн хангаж байна.

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр харилцаанд хамаарах хууль мөн эсэх
	Тийм
	Энэхүү шаардлагыг хангасан байна.

	3
	Хуулийн төсөлд тодорхойлсон нэг томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	Тийм
	Хуулийн төслийн 3 дугаар зүйлд нэр томьёог Тайлбар хэлбэрээр туссан байна.

Мөн хуулийн төслийн хэлэлцүүлэг болон төсөлд ирүүлсэн саналаас үзэхэд “..........”, “..... ” зэрэг нэр томьёог найруулга, бичвэрийн томьёоллын хувьд ойлгомжтой болгох шаардлагатай 

	4
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Тийм
	Дүн шинжилгээний хүрээнд зарчмын зөрүүтэй ямар нэгэн асуудал илрээгүй бөгөөд тодруулах, нэмэлт хийх шаардлагатай зохицуулалт байна.

	5
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх
	Тийм
	Хууль тогтоомжийн тухай хуулийн 30.1 дэх хэсэгтэй нийцэж байгаа эсэхийн нягтлах,

	6
	Хуулийн төслийг хэрэгжүүлэх этгээдийг тодорхой тусгасан эсэх
	Тийм
	Хуулийн төслийг хэрэгжүүлэгч субъектүүдийн эрх үүргийг ялган тодорхойлсон байна.

	7
	Хуулийн төсөлд шаардлагатай зохицуулалтыг орхигдуулсан эсэх
	Тийм
	Хуулийн төслийг зохицуулалтыг тодруулах, хэрэгжих боломжийг нэмэгдүүлэх зорилгоор зарим нэг нэмэлт зохицуулалтыг тусгах шаардлагатай байна.

	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Үгүй
	Хяналтаар ямар нэгэн зөрчилтэй зохицуулалт илрээгүй.

	9
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	-
	Энэхүү зохицуулалтыг нарийвчлан тодорхой зарчмыг тогтоосон байна.

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Тийм
	Төсөлд ямар нэг хураамж тусгагдаагүй.

	12
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх
	Тийм
	Хуулийн төсөлд тусгасан хязгаарлалт нь Монгол Улсын Үндсэн хуульд нийцсэн, хуульд заасан зайлшгүй бөгөөд хүний хууль ёсны ашиг сонирхлыг хуулиас гадуур хөндөхгүй байх нөхцөлийг тусгасан байна.

	13
	Хуулийн төслийн зүйл, заалт жендэрийн эрх тэгш байдлыг хангасан эсэх
	-
	Хуулийн төсөлд тусгайлан зохицуулалт тусгагдаагүй бөгөөд энэ асуудлыг Жендэрийн эрх тэгш байдлыг хангах тухай хуулийн хүрээнд зохицуулах боломжтой.

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Үгүй
	Хуулийн төслийн тусгагдаагүй болно.

	15
	Хуулийн төсөлд авилга, хүнд суртлыг бий болгоход чиглэсэн заалт тусгагдсан эсэх
	Үгүй
	Хяналтаар энэ төрлийн зөрчил илрээгүй. 

	16
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	-
	Тухайн хуулийг зөрчсөн этгээдэд хүлээлгэх хариуцлагыг Эрүүгийн хууль, Төрийн албаны тухай хууль болон энэ хуулиар зохицуулсан байх тул нэмэлтээр оруулах шаардлагагүй байна.


Энэхүү шалгуур үзүүлэлтийн дагуу дүн шинжилгээ хийж үзэхэд хуулийн төслийн зүйл, заалт нь Үндсэн хууль, олон улсын гэрээ, бусад хуультай нийцсэн, хуулийн дотоод зөрчил илрээгүй ба байгууллага, албан тушаалтны чиг үүрэгт давхардал үүсээгүй байна.
Дөрөв. Үр дүнг үнэлж, зөвлөмж өгсөн байдал
4.1. Үнэлэлт, дүгнэлт

Хуулийн төслийн үр нөлөөг үнэлэхдээ шалгуур үзүүлэлт бүрээр дараах байдлаар үнэлж, дүгнэлээ.

Зорилгод хүрэх байдал шалгуур үзүүлэлтээр:

Цусны донорын тухай хуулийн төсөл нь үзэл баримтлалд тусгагдсан зорилтуудыг хангахад чиглэсэн, холбогдох зохицуулалтыг тусгасан байна. Зохицуулалтыг илүү нарийвчлах, хэрэгжих боломжийг нь нэмэгдүүлэх зорилгоор зарим нэг нэмэлт зохицуулалтыг тусгах шаардлагатай байна.
Практикт хэрэглэх боломж шалгуур үзүүлэлтээр:

“Донорын тухай” хууль анх 2000 онд батлагдаж, 2012, 2015, 2018, 2021 онд тус тус нэмэлт, өөрчлөлт орсон. Тус хуулиар бусдын эрүүл мэндийг сайжруулах, амь насыг аврахын тулд хүмүүнлэг сэтгэлээр сайн дураараа цус, эд, эрхтэнээ үнэ төлбөргүй өгөх, амьд болон амьгүй донорын эд, эрхтэнг шилжүүлэн суулгах эмчилгээний зорилгоор хэрэглэхээр авах, шинжлэх, боловсруулах, хадгалах, тээвэрлэх, шилжүүлэн суулгах, донорын үйлсийг сурталчлах, түүнд иргэдийг татан оролцуулахтай холбогдсон харилцааг зохицуулж байна. 

Цусны донорын тухай анхдагч хуулийн төслийг  боловсруулах болсон шалтгаан нь сүүлийн жилүүдэд хүн ам өсөн нэмэгдэх, анагаах ухааны салбарт эрхтэн шилжүүлэн суулгах зэрэг эмчилгээ, үйлчилгээ Монгол Улсад шинээр нэвтрэхийн хэрээр иргэдийн дунд цус, цусан бүтээгдэхүүн сэлбэх хэрэгцээ жил бүр өсөн нэмэгдэж байна. 
Хуулийн төсөлд цусны донорын үйл ажиллагаан дахь төрийн хяналт, Засгийн газрын бүрэн эрх, цус сэлбэлт судлалын харилцаанд оролцох байгууллага, түүний удирдлагын болон санхүүжилтийн тогтолцоог тодорхойлох, цусны донор, сэлбүүлэгч, цус сэлбэлт судлалын үйл ажиллагаанд оролцогч эмнэлгийн мэргэжилтэнд тавих шаардлага, тэдний эрх үүргийг тодорхойлох, донороос цус, түүний бүрэлдэхүүн хэсэг авах, шинжлэх, боловсруулах, хадгалах, тээвэрлэх, сэлбэх, устгах үйл ажиллагааг нарийвчлан зохицуулах, гамшиг, нийгмийн эрүүл мэндийн онцгой байдлын үеийн болон цусны донорын мэдээллийн сангийн харилцааг шинээр бий болгох, цусны донорын эгнээг өргөжүүлэх үйл ажиллагаанд зарим нэмэлт, өөрчлөлт оруулах, цусны донорын үйлсийг сурталчлах, элсүүлэхэд санхүү, эд материалын дэмжлэг үзүүлсэн аж ахуйн нэгж байгууллагад зарцуулсан хөрөнгийн хэмжээгээр аж ахуйн нэгжийн орлогын албан татвараас чөлөөлөх дэмжлэг үзүүлэх замаар сургалт, сурталчилгаа, элсүүлэлтийг шинэ түвшинд гаргах, цус сэлбэлт судлалын салбарт ажиллаж байгаа эрүүл мэндийн ажилтнуудын цалин, хөлс, нийгмийн асуудлыг шийдвэрлэх юм. 

Эдгээр өөрчлөлтүүдийг хуульчлан үйл ажиллагаанд хэрэгжүүлж чадсанаар цус, цусан бүтээгдэхүүний аюулгүй байдла, нөөц хангамжийн тасралтгүй байдал дээшилж олон хүний амь нас эрүүл мэндийг аврах боломж нэмэгдэн, улсын төсөвт ирэх ачаалал буурна. Мөн эх орондоо биобэлдмэл үйлдвэрлэх төрийн бодлого, шийдвэрийг бодитойгоор хэрэгжүүлэх нөхцөлийг бүрдүүлэх шаардлагатай байна.
Ойлгомжтой байдал шалгуур үзүүлэлтээр:

Донорын тухай хууль батлагдаад 4 жил 5 сарын хугацаа өнгөрч байна. Донорын тухай хууль нь Хууль тогтоомжийн тухай хуулийн 23, 26, 29, 30 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан хэлбэрээр боловсруулагдаж байсан бөгөөд Цусны донорын тухай хуулийн төслийг Донорын тухай хуульд байсан эс, эд, эрхтэн шилжүүлэн суулгах хэсгийг авч өнөөгийн нөхцөл шаардлагад нийцүүлэн өөрчилсөн бөгөөд харин цоо шинээр орж ирж буй эс, эд, үр шилжүүлэн суулгах талын зохицуулалтуудыг  ойлгомжтой байдлаар боловсруулан оруулсан.
Хүлээн зөвшөөрөгдсөн байдал шалгуур үзүүлэлтээр:

“Донорын тухай хууль” 2018 онд шинэчлэн батлагдаж түүнийг хэрэгжүүлэх, дагаж мөрдөх журмуудын хэрэгжилтийг хангах явцад гарч байсан санал, дүгнэлт, бодит амьдрал, үйл ажиллагааны явцад тохиолдсон асуудал, хүндрэлтэй байдлуудыг шийдэх зорилгоор энэхүү нэмэлт өөрчлөлтүүдийг оруулан одоо 2022 оны УИХ-ын Хаврын ээлжит чуулганаар хэлэлцэгдэн батлагдсан бөгөөд энэхүү хуулиас  Эрхтэн, эд, эс шилжүүлэн суулгах эмчилгээний тухай хуулийн төслийг биеэ даасан хууль болгон боловсруулсан болно. Энэхүү хуулийн төсөл нь ЭМЯ-аас томилон байгуулсан ажлын хэсгээс мэргэжил тус бүрийн ажлын дэд хэсгээр хэлэлцэгдэн боловсруулагдаж зохих мэргэжлийн зөвлөл, хуулийн зөвөлгөө, олон нийтийн санал бодлыг тусгасан болно. Иймд хуулийн төсөл нь нь мэргэжлийн зүгээс хүлээн зөвшөөрөгдсөн, практик үйл ажиллагаанд илүү нийцсэн баримт бичиг болно.
Харилцан уялдаа шалгуур үзүүлэлтээр:

· Хуулийн зүйл, заалт өөр хоорондоо болон  Монгол Улсын Үндсэн хууль, бусад хүчин төгөлдөр үйлчилж байгаа хууль тогтоомжтой зөрчилдөөгүй, үүрэг хүлээсэн байгууллага, албан тушаалтны чиг үүрэгт давхардал үүсээгүй байна.

Энэхүү үр нөлөө тооцох үнэлгээг цус сэлбэлт судлалын чиглэлээр ажиллагдах эрүүл мэндийн ажилтан, эмнэлгийн мэргэжилтнүүд, цусны доноруудаас ирүүлсэн саналуудыг үндэслэн хийлээ.


Цусны донорын тухай хууль нь дэвшүүлсэн зорилгоо хангах эсэх, практикт хэрхэн хэрэгжих эсэх, бусад хуулиудтай хэрхэн уялдсан, хуулийн найруулга, хэл зүй ойлгомжтой эсэх гэсэн шалгуур үзүүлэлт тус бүрийн дагуу хийсэн үнэлэлтийг нэгтгэн дараахь Дүгнэлтийг хийж, Зөвлөмж боловсрууллаа.

4.2. Зөвлөмж


Энэхүү үр нөлөөг тооцох үнэлгээг Цусны донорын тухай хуулийн үзэл баримтлалын хүрээнд хийлээ.

Үнэлгээнд хуулийн үзэл баримтлалаас гадна эрх бүхий байгууллагуудаас энэхүү хуулийн хүрээнд зохицуулах харилцаатай холбогдуулан батлан гаргасан журам, заавар, стандарт, стандарт тоон үзүүлэлтүүд, тайлан мэдээлэл, холбогдох хууль тогтоомж, тэдгээрийн албан ёсны болон албан бус тайлбарууд зэрэг олон нэмэлт материалыг ашигласан болно. Харин хуулийн зохицуулалтыг тодруулах, хэрэгжих боломжийг нэмэгдүүлэх зорилгоор зарим нэг нэмэлт зохицуулалтыг тусгах шаардлагатай байгаа нь харагдаж байна.

